
Solicitante: Concelo de Redondela

Procedemento: Subvencións a concellos para actuacións de embelecemento do litoral galego, no
marco do Plan  de recuperación,  transformación  e  resiliencia,  financiado  pola  Unión  Europea-
NextGenerationEU, e se procede á súa convocatoria para o ano 2023 (código de procedemento
TU503G)

Nº Expediente: TU503G 2023 1-17

Asunto: Resolución de concesión de subvención

ANTECEDENTES:

1. A resolución do 14 de marzo de 2023 da directora de Turismo de Galicia establece  as bases
reguladoras para a concesión, en réxime de concorrencia non competitiva, das subvencións a
concellos para actuacións de embelecemento do litoral galego, no marco do Plan de recuperación,
transformación e resiliencia, financiado pola Unión Europea-NextGenerationEU, e procede á súa
convocatoria para o ano 2023 (código de procedemento TU503G) (DOG núm. 54, do 17 de marzo
de 2023). A mencionada resolución foi modificada pola resolución do 11 de abril de 2023 (DOG
núm. 72, do 14 de abril )

2. No expediente consta que o Concelo de Redondela con NIF/NIE/CIF P3604500C presentou en
prazo a correspondente solicitude de subvención na Liña 1: Transición verde e ecolóxica para a
rehabilitación do patrimonio  en espazos singulares  do litoral,  e  que conta coa documentación
esixida nas bases da convocatoria.

3. O órgano instrutor unha vez analizada a súa solicitude considera que a dita solicitude cumpre
coas esixencias determinadas nas bases da convocatoria.

Por  este  motivo,  o  20/04/23  notificóuselle  a  proposta  de  concesión  da  axuda  nos  seguintes
termos:

Denominación proxecto Orzamento
subvencionable

Porcentaxe Subvención
proposta

Acondicionamento,  mellora  e  sinalización  do
sendeiro  peonil  Camiño  de  Porto  de  Cedeira  no
ámbito  da  ensenada  de  San  Simón  (Rede  Natura
2000)

40.416,55 € 90% 36.374,90 €

De conformidade co establecido no artigo 40 da Lei 39/2015, de 1 de outubro, de procedemento
administrativo  común  das  administracións  públicas,  na  referida  notificación  concedéuselle  un
prazo de dez días para a presentación de alegacións. O solicitante non presentou alegacións ao
respecto e incluso manifestou a conformidade e aceptación da proposta recibida.

4. Cumprimentado o trámite de audiencia,  o órgano instrutor,  segundo dispón o artigo 16 das
bases reguladoras, formulou proposta de resolución definitiva de concesión de subvención nos
mesmos termos anteditos

CONSIDERACIÓNS LEGAIS E TÉCNICAS

1. O órgano competente para ditar esta resolución é a persoa titular da Dirección da Axencia
Turismo de Galicia en base ao establecido no artigo 16.1 da resolución  do 14 de marzo de 2023
pola que se establecen as bases reguladoras para a concesión, en réxime de concorrencia non
competitiva, das subvencións a concellos para actuacións de embelecemento do litoral galego, no
marco do Plan  de recuperación,  transformación  e  resiliencia,  financiado  pola  Unión  Europea-
NextGenerationEU, e se procede á súa convocatoria para o ano 2023 (código de procedemento
TU503G)

2.  As axudas previstas nesta convocatoria financiaranse cun crédito total  de 4.475.000 euros,
imputables á aplicación orzamentaria 04.A2.761A.760.0, proxecto 2022 00001, dos orzamentos
xerais da Comunidade Autónoma de Galicia para 2023. O orzamento divídese en tres liñas de
actuación  subvencionables:  transición  verde  e  ecolóxica,  cun  orzamento  de  2.700.000  €,
transición dixital, cun orzamento de 675.000 €, e transición accesible e inclusiva, cun orzamento
de 1.100.000 €.

Estas axudas están financiadas ao 100 % polos fondos NextGenerationEU a través do mecanismo
europeo  de  recuperación  e  resiliencia  establecido  polo  Regulamento  (UE)  nº  2020/2094  do
Consello, do 14 de decembro de 2020, polo que se establece un Instrumento de recuperación da
Unión Europea para apoio da recuperación tras a crise da COVID-19,  e regulado segundo o
Regulamento (UE) nº 2021/241 do Parlamento Europeo e do Consello, do 12 de febreiro de 2021,
polo que se establece o mecanismo de recuperación e resiliencia, dentro do compoñente 14: plan
de  modernización  y  competitividade  do  sector  turístico,  liña  de  investimento  1.  O  dito
financiamento queda legalmente vinculado á realización das actuacións subvencionadas, medidas
integradas no Plan de recuperación, transformación e resiliencia de España 

3. Consonte ao artigo 21.5 da Lei 9/2007, do 13 de xuño de subvencións de Galicia, notificada a
resolución  definitiva  polo  órgano  competente,  os  interesados  propostos  como  beneficiarios
dispoñerán dun prazo de dez días para a súa aceptación, transcorrido o cal sen que se producise
manifestación expresa se entenderá tacitamente aceptada.

4.  Coa  aceptación  da  subvención,  os  beneficiarios  asumen  os  compromisos  e  obrigas
establecidos nos artigos 14 da Lei 38/2003, do 17 de novembro, e 11 da Lei 9/2007, do 13 de
xuño. Ademais, consonte o artigo 23 das bases reguladoras, as entidades beneficiarias terán as
seguintes obrigas:

 a)  Cumprir  o  obxectivo  e  realizar  a  actuación  subvencionada,  de  conformidade  co  proxecto
presentado ou, se é o caso, ao modificado coa autorización da Axencia de Turismo de Galicia.

 b) Xustificar ante o órgano concedente o cumprimento dos requisitos e das condicións, así como
a  realización  da  actividade  e  o  cumprimento  da  finalidade  que  determine  a  concesión  da
subvención.

c) Dispoñer da capacidade administrativa, financeira e operativa para cumprir os obxectivos do
proxecto para o que se concede a axuda.

d) Manter o investimento subvencionado durante un período mínimo de cinco anos, cando se trate
de bens inscritibles nun rexistro público,  e non inferior a dous anos para o resto de bens,  de
conformidade co disposto no artigo 29.4 da Lei 9/2007, do 13 de xuño, de subvencións de Galicia.

e) Destinar os bens ao fin concreto para o que se concedeu a subvención durante un prazo non
inferior a cinco anos. Ao longo deste período deberanse levar a cabo as obras de mantemento e
limpeza necesarias para a correcta conservación do investimento. 

f) Conservar os documentos xustificativos e demais documentación relacionada co financiamento
da actuación en formato electrónico durante un prazo mínimo de 5 anos a partir da recepción do
último pagamento. Este período será de tres anos se o financiamento non supera os 60.000 €, de
acordo co establecido no artigo 22.2, alínea f) do Regulamento (UE) nº 2021/241 do Parlamento
Europeo e do Consello, do 12 de febreiro de 2021, e no artigo 132 do Regulamento (UE, Euratom)
nº 2018/1046 do Parlamento Europeo e do Consello do 18 de xullo de 2018. 

g) Someterse ás actuacións de comprobación e inspección que a Axencia de Turismo de Galicia
considere  pertinentes  ao  longo  do  proceso  de  execución  e  ás  de  control  financeiro  que
correspondan  á  Intervención  Xeral  da  Comunidade  Autónoma  en  relación  coa  subvención
concedida, ás previstas na lexislación do Tribunal de Contas e do Consello de Contas, así como
ás comprobacións da Comisión Europea, da Fiscalía Europea, a Oficina Europea de Loita contra a
Fraude  (OLAF),  o  Tribunal  de  Contas  da  Unión  Europea,  e  aos  controis  derivados  do  Plan
nacional de recuperación, transformación e resiliencia, que se realicen a través de autoridades
nacionais ou europeas, facilitando canta información e documentación lles sexa requirida. Para tal
fin,  deberán  dispoñer  dos  libros  contables,  rexistros  dilixenciados  e  demais  documentos
debidamente  auditados nos termos exixidos  pola  lexislación  mercantil  e  sectorial  aplicable  ao
beneficiario  en  cada  caso,  así  como a  documentación  xustificativa  da  aplicación  dos  fondos
recibidos,  coa  finalidade  de  garantir  o  axeitado  exercicio  das  facultades  de  comprobación  e
control,  polo  menos,  durante  o  período establecido  liña  d).  A  Axencia  de Turismo de Galicia
informará da data de inicio a que se refire esta obriga, tras a oportuna comunicación da Dirección
Xeral de Política Financeira e Tesouro.

h)  Recadar,  a  efectos  de auditoría  e  control  do  uso  de fondos  e  en formato  electrónico,  as
categorías harmonizadas de datos recollidas no artigo 22.2.d) do Regulamento (UE) nº 2021/241
do  Parlamento  Europeo  e  do  Consello,  do  12  de  febreiro,  de  acordo  co  procedemento  de
incorporación de información específica previsto no artigo 8 da Orde HFP/1031/2021, do 29 de
setembro. Os devanditos datos serán incorporados nunha base de datos única. 

i) Ser responsable da fiabilidade e o seguimento da execución das actuacións subvencionables,
de maneira que poida coñecerse en todo momento o nivel de consecución de cada actuación.

j)  Establecer  mecanismos  que  aseguren  que  as  actuacións  para  desenvolver  por  terceiros
contribúen  ao  logro  das  actuacións  previstas  e  que  os  devanditos  terceiros  acheguen  a
información que, de ser o caso, fose necesaria para determinar o valor dos indicadores, fitos e
obxectivos pertinentes do Plan de recuperación. 

k)  Asegurar  a  regularidade do gasto subxacente e a adopción de medidas dirixidas  a previr,
detectar,  comunicar  e corrixir  a fraude e a corrupción,  previr  o  conflito de interese e o dobre
financiamento,  tendo en conta  o previsto na Orde HFP/55/2023,  do 24 de xaneiro,  relativa á
análise sistemática do risco de conflito de interese nos procedementos que executan o Plan de
recuperación, transformación e resiliencia. 

l) Comunicar á Axencia de Turismo de Galicia a obtención doutras subvencións, axudas, ingresos
ou recursos concorrentes que financien as actuacións, así como a modificación das circunstancias
que fundamentasen a dita concesión da subvención.  Esta comunicación deberá efectuarse no
momento en que se coñeza e, en todo caso, no momento en que se presente a solicitude de
pagamento coa xustificación da aplicación dada aos fondos percibidos. O incumprimento desta
obriga considerarase unha alteración das condicións tidas en conta para a concesión da axuda e
poderá dar lugar a un procedemento de reintegro.

m) Manter un sistema de contabilidade separado ou un código contable axeitado en relación con
todas as transaccións relacionadas cos gastos subvencionados, sen prexuízo das normas xerais
da contabilidade, que permita seguir unha pista de auditoría suficiente sobre os gastos financiados
con este tipo de fondos de recuperación.

n) Cumprir coas obrigas de comunicación e publicidade segundo o establecido no artigo 34.2 do
Regulamento (UE) nº 2021/241 do Parlamento Europeo e do Consello,  do 12 de febreiro. Os
perceptores de fondos da Unión farán mención da orixe deste financiamento e velarán por darlle
visibilidade,  incluído,  cando  cumpra,  mediante  o  emblema  da  Unión  e  unha  declaración  de
financiamento  adecuado  que  indique  «financiado  pola  Unión  EuropeaNextGenerationEU»,  en
particular, cando promovan as accións e os seus resultados, facilitando información coherente,
efectiva e proporcionada dirixida a múltiples destinatarios, incluídos os medios de comunicación e
o público. Polo tanto, as entidades beneficiarias deben dar a adecuada publicidade e información
de  que  as  actuacións  están  subvencionadas  no  marco  do  Plan  de  modernización  e
competitividade  do  sector  turístico  do  Plan  de  recuperación,  transformación  e  resiliencia  de
España,  de  conformidade  co  establecido  no  artigo  9.3.b)  da Orde HFP/1030/2021,  do  29  de
setembro, pola que se configura o sistema de xestión do Plan de recuperación, transformación e
resiliencia, dándolle visibilidade, cando cumpra, mediante o emblema da Unión e unha declaración
de financiamento adecuado que indique «financiado pola Unión Europea-NextGenerationEU», en
particular,  nas  medidas  de  información  e  comunicación  das  actuacións  (carteis  informativos,
placas,  publicacións  impresas  e  electrónicas,  material  audiovisual,  páxinas  web,  anuncios  e
insercións  en  prensa,  certificados  etc.).  No  enlace  https://www.miteco.gob.es/es/ministerio/
recuperacion-transformacion-resiliencia/comunicacion/  pode  descargarse  o  manual  de

comunicación para xestores e beneficiarios dos fondos do Plan de recuperación, transformación e
resiliencia.  En relación coa publicidade do financiamento,  durante a realización do proxecto, e
durante o período de duración dos compromisos de mantemento do investimento ou emprego, a
entidade beneficiaria deberá informar o público do apoio obtido colocando, polo menos un cartel
con información sobre o proxecto (dun tamaño mínimo A3), en que mencionará a axuda financeira
nun lugar ben visible para o público, segundo o modelo do anexo X publicado coa resolución. A
Axencia de Turismo de Galicia facilitará modelos aos beneficiarios a través da súa páxina web.

ñ) Subministrar toda a información necesaria para que a Axencia de Turismo de Galicia poida dar
cumprimento ás obrigas previstas no título I da Lei 1/2016, do 18 de xaneiro, de transparencia e
bo goberno. As consecuencias do incumprimento desta obriga serán as establecidas no artigo 4.4
da devandita lei. 

o)  Proceder  ao  reintegro  dos  fondos  percibidos,  total  ou  parcialmente,  no  suposto  de
incumprimento das condicións establecidas para a súa concesión ou nos supostos previstos no
título II da Lei 9/2007, do 13 de xuño, de subvencións de Galicia. 

p) No caso de non ser quen de realizar a actuación para a cal se concedeu a axuda, comunicar a
renuncia ao expediente solicitado no momento en que se produza a certeza da non execución. 

q) No deseño e execución das actuacións subvencionadas, garantir o respecto ao principio de
«non  causar  un  prexuízo  significativo»  ou,  segundo  as  súas  siglas  en  inglés,  DNSH (Do no
significant  harm)  conforme  o  previsto  no  Plan  de  recuperación,  transformación  e  resiliencia
(PRTR),  no Regulamento (UE) nº 2021/241 do Parlamento Europeo e do Consello,  do 12 de
febreiro de 2021,  polo que se establece o mecanismo de recuperación e resiliencia,  e a súa
normativa de desenvolvemento, en particular a Comunicación da Comisión, Guía técnica sobre a
aplicación  do  principio  de «non  causar  un  prexuízo  significativo»  en  virtude  do  Regulamento
relativo  ao mecanismo de recuperación e resiliencia  (2021/  C58/01),  así  como o requirido  na
Decisión de execución do Consello relativa á aprobación da avaliación do Plan de recuperación e
resiliencia  de  España,  así  como  cumprir  coa  normativa  ambiental  autonómica,  estatal  e
comunitaria (anexo VII). 

r) De acordo co previsto nos números 2 e 3 do artigo 22 do Regulamento (UE) nº 2021/241 do
Parlamento Europeo e do Consello, do 12 de febreiro de 2021, cumprir coas obrigas relacionadas
coa cesión e o tratamento de datos sobre a execución de actuacións do Plan de recuperación,
transformación e resiliencia (PRTR) e de compromiso en relación coa execución de actuacións do
mesmo plan (PRTR), conforme se regula esta obriga no artigo 8 da Orde HFP/1030/2021, do 29
de setembro (anexo VIII). 

s) Declarar o seu compromiso de cumprir os principios transversais establecidos no PRTR e que
puidesen afectar o ámbito obxecto da xestión, empregando para o efecto o modelo do anexo IX. 

t)  Os  beneficiarios  garantirán  o  cumprimento  das  obrigas  de  etiquetaxe  ambiental  e  dixital
segundo o indicado no artigo 7.2 das bases reguladoras.

u) Todo o anterior sen prexuízo das demais obrigas que resulten do artigo 11 da Lei 9/2007, do 13
de xuño, de subvencións de Galicia. 

5. As entidades beneficiarias das axudas quedan obrigadas a acreditar, como data límite o
31  de  outubro  de  2023,  a  realización  dos  proxectos  subvencionados  e  a  xustificar  a
totalidade do orzamento en virtude do establecido nesta resolución.

6.  Os  gastos  xustificados  deberán  ter  correspondencia  clara  coas  partidas  do  orzamento
aceptadas  pola  Axencia  de  Turismo de Galicia  na  resolución  de  concesión  da  subvención  e
responder,  de  xeito  indubidable,  á  natureza  da  actividade  subvencionada.  O  investimento
xustificado deberá coincidir  coa resolución de concesión da subvención ou coas modificacións
autorizadas.

A  solicitude  do  pagamento  efectuara  a  entidade  beneficiaria  a  través de medios  electrónicos
mediante  a  presentación  do  anexo  V,  que  estará  accesible  na  Carpeta  cidadá  da  persoa
interesada, dispoñible na sede electrónica da Xunta de Galicia e deberá de vir acompañada da
documentacion sinalada no arigo 25 das bases reguladoras.

No suposto de que transcorrese o prazo establecido para a xustificación sen terse presentado
documentación ningunha, requirirase igualmente o beneficiario para que, no prazo improrrogable
de 10 días hábiles, a presente. A falta de presentación da xustificación no prazo establecido neste
parágrafo  comportará  a  perda  do  dereito  ao  cobramento  total  ou  parcial  da  subvención,  a
exixencia do reintegro e demais responsabilidades establecidas na Lei 9/2007, do 13 de xuño, de
subvencións  de  Galicia.  A presentación  da  xustificación  no  prazo  adicional  establecido  neste
parágrafo non eximirá o beneficiario das sancións que, conforme a lei, correspondan.

7.  De  conformidade  co  artigo  24.1   das  bases  reguladoras  no  caso   de  que  as  entidades
beneficiarias  non  xustificaran  a  totalidade  do  orzamento  subvencionable,  a  subvención  será
minorada na mesma proporción. En calquera caso, a entidade beneficiaria deberá xustificar unha
porcentaxe  mínima do  40  % do  investimento  subvencionable;  de  non  acadarse  ese  mínimo,
enténdese que non se lograron os obxectivos propostos na solicitude e, polo tanto, determinarase
a perda do dereito a cobrar a subvención concedida. Se a xustificación é superior ao 40 %, pero
sen  acadar  o  100  % do  investimento  subvencionable,  percibirase  a  subvención  proporcional
correspondente  ao  investimento  xustificado  admisible,  sempre  que  se  cumpra  o  resto  das
condicións de concesión e a finalidade ou obxectivos para os que se concedeu a axuda.

8. De conformidade co artigo 29 das bases reguladoras, recibida a documentación xustificativa da
subvención, a Axencia de Turismo de Galicia, antes de proceder ao seu pagamento final, poderá
realizar as actuacións de comprobación oportunas para verificar a realización da actividade e o
cumprimento  da  finalidade  que  determinaron  a  concesión  da  subvención,  de  acordo  co
establecido no artigo 30 da Lei 9/2007, do 13 de xuño, así como o cumprimento do compromiso
en relación coa execución de actuacións do Plan de recuperación, transformación e resiliencia, no
sentido do artigo 8, punto 1.e) da Orde HFP/1030/2021, do 29 de setembro.
Ademais,  todas  as  axudas  estarán  sometidas  á  función  interventora  e  de  control  financeiro
exercida pola Intervención Xeral da Comunidade Autónoma, nos termos que establece o título III

da  Lei  9/2007,  do  13  de  xuño,  e  a  súa  normativa  de  desenvolvemento.  Así  mesmo,  estará
sometida ás actuacións de comprobación previstas na lexislación do Tribunal  de Contas e do
Consello de Contas. 

Nos casos en que a contía da subvención concedida supere os 60.000,00 euros, no seu cómputo
individual,  e con independencia da presentación da documentación xustificativa,  será requisito
imprescindible  a  comprobación  material  do  investimento  polo  órgano  concedente,  quedando
constancia no expediente mediante acta de conformidade asinada, tanto polo representante da
Administración como pola entidade beneficiaria.  A dita  comprobación poderase encomendar a
outro órgano distinto do que concedeu a subvención 

En consecuencia co exposto RESOLVO;

Conceder ao Concelo de Redondela unha subvención para o proxecto solicitado de acordo coas
seguintes condicións:

Denominación proxecto Orzamento
subvencionable

Porcentaxe Subvención
proposta

Acondicionamento,  mellora  e  sinalización  do
sendeiro  peonil  Camiño  de  Porto  de  Cedeira  no
ámbito  da  ensenada  de  San  Simón  (Rede  Natura
2000)

40.416,55 € 90% 36.374,90 €

Esta resolución esgota a vía administrativa e contra ela poderá interpor recurso potestativo de
reposición  ante  esta  Axencia  Turismo de  Galicia  no  prazo  dun  mes  contado  a  partir  do  día
seguinte  ao  recibimento  desta  notificación,  ou  ben,  directamente  recurso  contencioso-
administrativo ante o xulgado Contencioso Administrativo de Santiago no prazo de dous meses a
contar dende o día seguinte ao recibimento desta notificación, de conformidade co disposto nos
artigos  8,  14  e  46  da  Lei  29/1998,  do  13  de  xullo,  reguladora  da  xurisdición  contencioso-
administrativa.

O que se lle notifica en cumprimento do establecido no artigo no artigo 40, da Lei 39/2015 de 1 de
outubro de procedemento administrativo común das administracións públicas.

Santiago de Compostela, data da sinatura dixital
A directora de Turismo de Galicia
Mª Nava Castro Domínguez

Estrada Santiago Noia, km 3 (A Barcia)
15897 Santiago de Compostela
turismo.galC

https://sede.xunta.gal/cve?idcve=2mDjpt7tmGE6

